
                             ПЛАТФОРМА ЗА ДЕЈСТВУВАЊЕ

     На Синдикатот на работниците од текстилната, кожарската и чевларската индустрија на РМ за периодот 2005 – 2010 година
Актуелната општествено-економска и политичка состојба во државата, како последица на процесите за изградба на демократско општество, модерно пазарно  работење како и побрзото вклучување на РМ во евроинтеграционите процеси е проследена со забележителни појави кои негативно се одразуваат врз вкупната социјално-економска и работно-правна положба на работниците. Во вакви улови, обезбедувањето на правата и интересите  на носителите на производниот процес претставува прашање од витален интерес како за нив самите, така и за Синдикатот на работниците од текстилната, кожарската и чевларската индустрија на РМ и ССМ во целост и општествениот развој на државата во целина.

СТКЧ во наредниот четиригодишен период, своите програмски цели и задачи ќе ги насочи кон промоција, афирмација и заштита на економските и социјалните права и интереси на своето членство и ќе се залага за остварување на нивните права загарантирани со Уставот, законите, колективните договори и другите прописи. Покрај реализацијата на овие определби, ќе се настојува истите да се поврзат со  развојната стратегија насочена кон реализација на микро и макро план. Тоа ќе значи и создавањње на предуслови за натамошна општествена афирамција на СТКЧ и зацврстување на негова реална позиција на  значаен социјален партнер во општеството и учесник во проектирањето на глобалните општествени односи.

СТКЧ своите активности ќе ги приспособува кон актуелните-општествено економски и политички состојби кои драстично влошени ќе бараат многу по активен и поангажиран однос на сите членови кои заеднички ќе мора да тежнеат да создаваат моќен синдикат, кој ќе има и сила и знаење и моќ да ги моделира  опшетствените и економските процеси во општеството.

Во таа насока, Синдикатот на работниците од текстилната, кожарската и чевларската индустрија на РМ во престојниот период својата активност ќе ја насочи кон остварување на правата на работниците, доследно остварувајќи ја својата уставна, законска и статутарна позиција како самостојна, независна и интересна организација на работниците притоа унапредувајќи го организирањето и начинот на дејствување.
                                            *      *      *
      
Активностите на Синдикатот на работниците од текстилната, кожарската и чевларската индустрија на РМ во престојниот четиригодишен  период ќе бидат засновани пред се врз:

- Реализација  на започнатите програмски и Статутарни определби усвоени на IV-ор Конгрес на СТКЧ и XVI-от Конгрес на ССМ.

- Програмските и Статутарни определби на V-от Конгрес на СТКЧ, XVII-от Конгрес на ССМ , како и програмата и Статутот на Светската и Европската синдикална организација на синдикатите од овие гранки.

- Интензивните промени на економско политичкиот систем, со потребни механизми за обнова и развој на стопанството, во услови на изградба на демократско општество и модерно пазарно работење како и побрзото вклучување на РМ во евроинтеграционите процеси. 

- Неповолната материјална и социјална положба на работниците.

Поаѓајќи од наведените определби, СТКЧ користејќи ги сите утврдени облици и методи на работа, а во согласност со секојдневните барања на членството, активноста ќе ја насочи кон реализирање на следните задачи:

1. Подобрување на материјално-социјалната

положба на работниците 

Во наредниот период, СТКЧ ќе се залага за создавање услови за успешно реашавање на клучните прашања од економско-социјалната положба на членството, што претпоставува активно и  аргументирано влијание и учество на Синдикатот во креирањето на  економските мерки кои дирекно се одразуваат врз материјално-социјалната положба на работниците и совладување на конфликтните состојби.

Активностите на овој Синдикат ќе бидат насочени кон подобрување на работно-правната положба на работниците во согласност со Законот и колективните договори, како и реализација на социјалниот договор во оние сектори каде што превземените  обврски од социјалните партнери не се остваруваа со потребната динамика и со очекуваниот капацитет. Притоа синдикатот ќе се ангажира за:

- Остварување на правото на работа и сите права по основ на работа и сигурност на работниот однос.

- Остварување на правото на плата согласно колективните договори што претпоставува редовна исплата на платата и придонесите и утврдување на најниската плата  од страна на потписниците на колективните договори.

- Регулирање на правото по основ на пензиско и здравствено осигурување. Тоа значи  редовна уплата на  придонесите за пензиско- инвалидско и здравствено осигурување на работниците и ефикасно спроведување на  санакциите кон работодавачите кои ги кршат овие права

- Обезбедување на подобри услови за работа и заштита на основните права од работен однос во сите видови претпријатија.

- Целосно спроведување на Согласноста помеѓу Владата на РМ и ССМ во врска со приватизацијата во делот што се однесува на  обврската на новиот сопственик во намирувањето на  предходно настанатите обврски кон вработените по основ на плати и придонеси од плата.
-Перманентно следење на промените во работното законодавство и благовремено вклучување во расправите, со изготвување забелешки, мислење и предлози по предлог-закони кои се однесуваат на  работно правната и социјално економската положба на членството.
-  Континуирано следење на Уставнаоста и законитоста на законите и други подзаконски акти кои регулираат прашања од работно правен карактер.

2. Колективно договарање 

Колективното договарање и колективните договори претставуваат трајна определба на Синдикатот и основен инструмент за регулирање на правата на работниците од работен однос.

СТКЧ ќе го афирмира и заокружува системот на  колективното договарање на сите нивоа. За таа цел, своите активности ќе ги насочи на:

- доследно почитување на колективното договарање како уставна категорија и  современ модел за уредување на односите меѓу трудот и капителот, за тие да се  третираат како извор на правото.
- измена и дополнување на Општиот колективен договор и колективните договори за текстилна и кожарско-праработувачка индустрија согласно новите законски промени.
- интензивна акција кон донесување на колективни договори на ниво на работодавач.


- понатамошна афирмација  како трајна определба за уредување на правата од работен однос и уредување на работниот однос преку договори за работа.

- залагање да престане практиката на државата со одредени закони да ги суспендира решенијата во колективните договори.

3. Заштита при работа 

Работництие имаат право на работни и животни услови достојни за човекот изразени преку сигурно вработување, сигурнот на работните места и заштита на здравјето. За таа цел, Синдикатот своите активности ќе ги насочи на:

- заштита на вработеноста, здравјето и заработувачката на работниците во услови на рационализација,технолошки развој и автоматизација.

- работните услови, работната средина и организационата поставеност  да не бидат причина за несреќните случаи и оштетувањето на здравјето на работниците.
- високите станадарди на заштитни норми и почитување на обврските за потребни услови и спроведување на мерките за зашита при  работа утврдени со закон, колективен договор и актите на претпријатието.

- средствата за работа,  технолошките процеси и материјалите со особено висок потенцијал на опасност по здравјето на работникот постепено да се забрануваат.
- организирање и спроведување согласно закон, редовни здравствени прегледи, рекреативни одмори, спорт и рекреација за унапредување на здравствената заштита и превенција.

- сменскиот и ноќниот труд да се ограничат со тоа што ќе се почитуваат законските определби.

4. Решавање на проблемот на вишок вработени 

При решавање на проблемот на работниците чија работа престанала поради потреба од технолошки, организациони и слични промени, Синдикатот своите активности ќе ги насочи за:

- престанок на работен однос поради економско-структурални организациони и слични промени да се врши согласно критеириумите во колективните договори и законските регулативи, со предходна согласност на Синдикатот.

- основната ориентација мора да биде вработување ви истата  или друга организација за извршување нови работи, со обезбедена преквалификација на работникот, а потоа  отпремнина и други права во согласност со Законот и Колективниот договор.

- отварање нови работни места во основа  на нови производни програми, организација на работата и подобро користење на сите расположливи ресурси.

- Синдикатот непосредно ќе учествува преку колективното договарање во донесувањето на програми и критериуми за бројот на  работниците за чија работа престанала потребата врз разни основи и ќе ги користи сите средства на синдикална борба за нивно остварување.

5. Материјална и социјална сигурност

    на работниците во случај на  стечај

Синдикатот на работниците од текстилната, кожарската и чевларската индустрија на РМ се залага за целосна правна, материјална и социјална заштита на секој работник во случај на ликвидирање и стечај на претпријатието врз основа на програма за нивно вработување  и социјална заштита. Во тој случај на вработените им припаѓа право на плата за извршената работа, на делот од средствата  за прекфалификација и доквалификација, на средства  за отпремнина, регрес и  јубилејни награди.

Во стечајната постапка Синдикатот е застапник на работниците во нивните доверителни права. Од стечајниот управник се бара социјална програма. Учествуваме во работата на советот, имаме право да бараме замена на стечајниот управник и да ги оспоруваме неговите предлози.

Во стечајната маса на претпријатието приоритетно место да имаат средствата за неисплатени плати, преквалификација и доквалификација на работниците, а објектите кои се градени од стедствата на фондот за заедничка потрошувачка да бидат изземени од стечајната маса.

6. Остварување на Правата на работниците

    во приватизацијата
Во сверата на приватизацијата, Синдикатот активностите ќе ги насочи за:











- следење  на  процесот и  настојување да се спречи практиката на манипулација со акционерксите права на работниците од страна на менаџментот, со вршење пресија за пренесување на управувачкото право, обиди за откуп на акциите по пониски цени; 

 

- манипулалција со акционерските права преку неиздавање на потврди за акции и удели; недостапност на акционерксите книги; блокирање на информациите како и отстранување на проблемите околу остварувањето на управувачкото право на  работниците по основ на акционерско право, манипулација со органите на управување и др; 
- да се врши контрола односно ревизија во сите претпријатија каде што ќе има индиции дека се напревени пропусти  или шпекулации во процесот на приватизацијата

7. Меѓународна соработка 

И во претстојниот период, Синдикатот ќе продолжи да ја остварува меѓународната синдикална соработка самостојно и независно почитувајќи и спроведувајќи ги меѓународните синдикални конвенции и резолуции.

Ќе продолжи воспоставената соработка  со сродните синдикати од другите  држави истата да ја проширува и со други со кој ќе се најдат заеднички интереси и цели. Синдикатот ќе ги забрза активностите и за зачленување  во Европската организација на работниците од овие гранки.

Во рамките на меѓународната соработка, интересот на Синдикатот е:

- што поконкретно да се запознаеме со проблемите и правците на активностите на синдикатите во услови на економско преструктуирање и промените што ги носи воведувањето на новата технологија, како тоа се одразува на работните односи, учество на работниците и синдикатите во одлучувањето, односно кон решавњањето на развојните и социјални проблеми, заштита на работната и човековата околина и т.н.

- во меѓународното синдикално движење што понепосредно и пообјективно да ги прошируваме сознанијата за активностите и правците на дејствување на синдикатите. Практиката покажа дека со отворен и искрен дијалог, со објективна размена на информации и мислење за проблемите со кои се соочуваме и како држава и како синдикати за целите и патиштата на натамошниот развој ќе може постојано да се унапредува меѓународната синдикална соработка.

- синдикатот ќе ја прошири соработката со размена на искуства, информирање и заедничка соработка при изработка на коклективните договори и закони од областа на работните односи и социјалната заштита на работниците, соработка во образованието на синдикалните активисти, култура и друга соработка помеѓу синдикалните организации.

8. Едукација на синдикални кадри

Позитивното искуство од одржувањето на семинари и стручни советувања во изминатиот период ја наложи потребата од понатамошно продолжување на воспоствениот систем на едукација на синдикални кадри, односно образување на синдикалното членство, размена на искуства и влегување во еврпските и светските текови.

Притоа, значајно е јакнењето на центарот за едукција на синдикални активисти формиран во рамките на ССМ со цел негово поставување како ноисител на образование на синдикалните претставници од најниско до највисоко ниво на синдикално организирање.

Во таа насока, ќе продолжи и натаму организирањето на семинари и советувања со домашни и странски предавачи по актуелни теми, се во функција на оспособување на стручни синдикални активности.

9.  Организационо и финансиско јакнење

     и афирмација на позицијата на синдикатот

Синдикатот на работниците од текстилната, кожарската и чевларската индустрија на РМ се определува за суштинска трансформација на својата улога, содржината и матод на дејствуање на сите нивоа во Републиката.

Поаѓајќи од овие определби, овој Синдикат својата активност ќе ја насочи кон:

- јакнење на позицијата на членството, односно работниците во сите видови на претпријатија согласно законските прописи при што колективното договарање и правната заштита ќе бидат главна преокупација.

- доследно реализирање на  програмските определби на Синдикатот што ќе придонесе за негов поголем углед, а со тоа и зголемување на интересот на работниците за зачленување.

- зголемен  број на членство и почитување на Статутарните опрделби.

- подобрување на финансиската моќ на Синдикатот, а со тоа и поуспешно реализирање на програмските определби.

- средствата за разрешување на конфликтните состојби во одделни претпријатија, синдикалните раководства и организации потребно е да го применуваат планирано, организирано и нормативно регулирање во актите на претпријатијата и своите  акти со цел да се избегне можноста за стхијни појави на реагирање.

- демократичност во изборните активности и автономност при донесувањето на одлуките во однос на државните органи.

- јакнење на единството на Синдикатот и на Сојузот на синдикатите во целост со воспоставување на внатрешни демократски односи.

- јакнење на авторитетот на Синдикатот, пред се во  синдикалните организации преку конкретни акции и остварување на правата и интересите на членството.

- остварување на соодветна кадровска политика, така што изборот на кадри и давање на оценка за нивната успешност да поаѓа од интересите, резултатите и потребите на членството на Синдикатот. Притоа се наметнува потребата од квалитетно оспособување и образование на синдикални кадри.  
                                                    


 
За остварување на основната платформа на дејствување на Синдикатот на работниците од текстилната, кожарската и чевларската индустрија на РМ, во периодот помеѓу V-от и VI-от Конгрес, новоизбраните органи ќе подготват оперативни програми и планови за практична реализација.                                                                                                                                                                                                                              


Од значење за натамошните активности во овој Синдикат ќе претставуваат и усвоените задачи и насоки на XVII-от Конгрес  на ССМ. Во таа смисла органите на овој Синдикат ќе ги преземат сите мерки за неопходно усогласување  на сопствените активности.

Поставените програмски определби овој Синдикат ќе ги остварува согласно методите зацртани во Статутот.
